Ջրվեժ համայնք             (2018 թ. 4-րդ եռամսյակ)

1.Բնակավայրերի քանակը՝ 3:
2.Հրավիրված խորհրդակցությունների քանակը՝  7:
3.Համայնքի բնակիչների ընդունելությունների քանակը՝  8:
4.Բնակավայրերի այցելությունների քանակը՝ 45, որից 18` Ջրվեժ, 20` Ձորաղբյուր, 7` Զովք բնակավայրերում:
5.Ավագանու նիստերի քանակը՝ թվով 3:
6.Ավագանու մշտական հանձնաժողովների քանակը՝ թվով 3:
1. Իրավական, ֆինանսավարկային, բյուջետային և տնտեսական հարցերի մշտական հանձնաժողով,
2. Քաղաքաշինության, հողօգտագործման, տնտեսական ենթակառուցվածքների, կոմունալ տնտեսության, բնության պահպանության և տրանսպորտի հարցերի մշտական հանձնաժողով,
3. Գիտության, կրթության, մշակույթի, երիտասարդության, սոցիալական և առողջապահության հարցերի մշտական հանձնաժողով:
7.Սոցիալական աշխատողի կողմից կատարված տնային այցելությունների քանակը` թվով 21, որից՝ 17 այցի նպատակը՝ սոցիալական պայմանների հետ կապված ֆինանսական օգնության տրամադրման հետ, 4 այց՝ կապված ամուսնալուծված ծնողների և նրանց անչափահաս երեխաների կյանքի հետազոտությանը:
8.Նախադպրոցական և արտադպրոցական կրթության հաստատություններ կատարված այցեր՝
Դեկտեմբերի 20-ին և 21-ին այց Ջրվեժի, Ձորաղբյուրի և Զովքի միջնակարգ դպրոցներ և Ձորաղբյուրի մանկապարտեզ՝ ամանորյա շնորհավորանքներ և նվերներ փոխանցելու թվով 718 տարրական դասարանների, նախակրթարանի և մանկապարտեզի սաներին:
9.Դպրոցական տարիքի երեխաների քանակը, որոնք դուրս են մնացել ուսումնական պրոցեսից՝ այդպիսիք չկան:
10.Հանրային միջոցառումներ՝
Հոկտեմբերի 2-ին՝ Հոգեհանգստի պատարագ և մոմավառություն է կազմակերպվել Ջրվեժի Սուրբ Կաթողիկե եկեղեցում՝ նվիրված Շառլ Ազնավուրի հիշատակին: 

Հոկտեմբերի 5-ին Ջրվեժի միջնակարգ դպրոցում կազմակերպվել է միջոցառում՝ նվիրված ուսուցչի տոնին:   

Հոկտեմբերի 10-ին Մանկական զարգացման հիմնադրամի ներկայացուցիչների այցի կազմակերպում  Ձորաղբյուրի մանկապարտեզ, որի ժամանակ նվիրվել է 65 հատ փափուկ ծածկոցներ:
Նոյեմբերի 1-ին «Ջրվեժի Սուրբ Կաթողիկե եկեղեցու համայնքի» ուխտագնացությունը մի քանի եկեղեցիներ՝ Տեր Հայկազ քահանա Մասոյանի գլխավորությամբ:
Նոյեմբերի 14-ին բաց դաս Ջրվեժի միջնակարգ դպրոցում «Լավ է կույր աչոք, քան կույր մտոք» թեմայով:        

Նոյեմբերի 18-ին պարի բաց դաս Ջրվեժի Սուրբ Կաթողիկե եկեղեցում «Եկենք պարենք» թեմայով:  
Դեկտեմբերի 4-ին Ձորաղբյուրի միջնակարգ դպրոցում տեղի է ունեցել բաց դաս՝ նվիրված Շառլ Ազնավուրի կյանքին և ստեղծագործական ուղուն:

Դեկտեմբերի 12-ին Մանկական Զարգացման Հիմնադրամի և Վորլդ Վիժն Արմենիայի կողմից համայնքի 4 անապահով, մանկահասակ երեխաներ ունեցող ընտանիքների նվիրվել է տաք հագուստ և գրենական պիտույքներ:                          

Դեկտեմբերի 16-ին Ջրվեժի Սուրբ Կաթողիկե եկեղեցու տարածքում կայացել է բարեգործական տոնավաճառ՝ նվիրված Սուրբ Ծննդյան տոներին:      

Դեկտեմբերի 20-ին Ջրվեժ համայնքի ղեկավար Ռոբերտ Պետրոսյանի անունից համայնքի դպրոցների և մանկապարտեզի 718 սաներին են փոխանցվել ամանորյա նվերներ:
11.Սահմանափակ ֆիզիկական հնարավորություններ ունեցող ընտրողների ընտրական իրավունքի իրականացման մատչելիությունն ապահովելու համար տեղամասային կենտրոններում ձեռնարկված միջոցներ՝
Սահմանափակ ֆիզիկական հնարավորություններ ունեցող ընտրողների ընտրական իրավունքի իրականացման մատչելիությունն ապահովվել է 90 %-ով:

12.Աղբահանության և սանիտարական մաքրման աշխատանքների իրականացում՝
Ապահովվում է աղբահանության լիակատար իրականացում ավագանու կողմից հաստատված հայեցակարգովՙ 6-օրյա աշխատանքային շաբաթովՙ Ջրվեժ համայնքի Ջրվեժ բնակավայրումՙ շաբաթական երեք անգամ, Ձորաղբյուր և Զովք բանակավայրերումՙ շաբաթական երկու անգամ պարբերությամբ: Ամառային ամիսներին, նաև աշնանը՝ կապված համայնքի վարչական տարածքի Այգեգործական թաղամասերում մեծ թվաքանակով քաղաքացիների ժամանակավոր բնակվելուն, անհրաժեշտություն է առաջացել Ամառանոցային հատվածներում՝ կուտակված աղբի տեղափոխում՝ օրը երկու անգամ:
13.Համայնքի վարչական տարածքում բիզնես գործունեություն իրականացնող գործարարների և ձեռնարկատերերի հետ հանդիպումներ՝ 

Հաշվետու ժամանակահատվածում հանդիպումներ չեն եղել:

14.Համայնքի կառավարման տեղեկատվական համակարգի (ՀԿՏՀ կամ համարժեք) լիարժեք և արդյունավետ շահագործման աշխատանքներ՝
Ապահովվում է jrvezh.am կայք-էջի լիակատար շահագործում՝ փաստաթղթաշրջանա-ռություն, համայքի ղեկավարի որոշումներ, կարգադրություններ, ավագանու որոշումներ, բյուջեի եկամուտների և ծախսերի կատարողակաանների դիտման մատչելիություն: ՀԿՏՀ-ի մասնագետների կողմից կազմակերպված դասընթացներին մասնակցել են նաև համայնքապետարանի աշխատակազմից ներկայացուցիչներ՝ տիրապետելու և առաջիկայում է՛լ ավելի լիակատար շահագործելու կայք-էջի հնարավորությունները՝ բնակչությանը իրազեկելու, համայնքապետարանի գործառույթներին ամբողջովին ծանոթացնելու նպատակով:

15.Ավագանու հրապարակային նիստերի առցանց հեռարձակում՝ հաշվետու ժամանակահատվածում հրավիրվել է համայնքի ավագանու թվով 3 նիստ և ապահովվել է նրանց ուղիղ հեռարձակումը:
